
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 
২৪
সিতিমা।



	দুর্জ্জয়।
	(স্বগত) একি আমার প্রতি ইঙ্গিত নাকি?


	মহারাজ।
	নারী পুরুষ সকলেই চন্দ্রার প্রতি আকৃষ্ট হয় দেখ্চি।


	দুর্জ্জয়।
	নারীর কথা জানিনে।


	মহারাজ।
	আমি তাও জানি। যাক্। উজ্জ্বল এখন কোথায়?


	দুর্জ্জয়।
	মহারাজ আমার যা কিছু অপরাধ ক্ষমা করতে আজ্ঞা হোক, আরও কিছু জানাবার আছে।


	মহারাজ।
	কি? একেবারে সব খুলে বলনা। একটু একটু করে প্রকাশ করবার কি দরকার। সব কথা পরিষ্কার করে বলে ফেল।


	দুর্জ্জয়।
	এই হস্তাক্ষর মহারাজের পরিচিত। আর এই গুলি(কাগজ হাতে দিয়া) এর সঙ্গে মিলিয়ে দেখুন।


	মহারাজ।
	 (কাগজ হাতে লইয়া পাঠ) “বহুকালসঞ্চিত আবর্জ্জনা রাশিৱ মত বর্ত্তমান রাজবংশ নিঃশেষে ঝাঁটাইয়া পুরীর সীমার পার করিয়া দিব। অতঃপর রাজলক্ষ্মীরূপা, চন্দ্রাননা তুমি আমার বাম পার্শ্বে বসিয়া সিংহাসনের শোভা বর্দ্ধন করবে।”-এ কোথায় পেলে এই স্বাক্ষর আর এই চিঠি এক কাগজে ও নয়!


	দুর্জ্জয়।
	তা নয়। কিন্তু উজ্জ্বল সিংহের ঘরে আর সব কাগজ পত্রের সঙ্গে এই কাগজের টুকরা পাওয়া গেছে।


	মহারাজ।
	উজ্জ্বল সিংহের ঘরে খানাতল্লাসী করতে তোমায় কে অধিকার দিলে?


	দুর্জ্জয়।
	ধর্ম্মাবতার, রাজবিদ্রোহের ষড়যন্ত্র জেনে শুনে, কোন রাজভক্ত প্রজা ফাঁকা ভদ্রতার নিয়ম রক্ষা করতে পারে? রাজার প্রাণ বড় কি প্রজার মান বড়?-আমি তদন্ত করে এই বুঝ্তে পেরেছি

	        এই পাতাটি অন্য কোনো ভাষায় উপলব্ধ নয়।

				 এই পাতা শেষ সম্পাদিত হয়েছে ০৩:৩১টার সময়, ৭ জুন ২০২২ তারিখে।
	বিষয়বস্তু CC BY-SA 4.0-এর আওতায় প্রকাশিত যদি না অন্য কিছু নির্ধারিত থাকে।

